
Har Claude Wiseler
President vun der Chamber

Létzebuerg, den 16. Oktober 2024

Har President,

sou wéi den Artikel 80 vum Chambersreglement et virgesait, biede mir lech, dés parlamentaresch Fro un
den Har Minister fir Educatioun, Kanner a Jugend weiderzeleeden.

Rezent soll et am Lycée Josy Barthel zu Mamer zu engem Virfall komm sinn, bei deem Schiiler:innen
énnersot kruten, Ennerschréften ze sammele fir en Uleies, dat hinne wichteg war. Déi Jonk solle virgehat
hunn, e Bréif mat esou villen Ennerschréfte wéi méiglech un d’Direktioun vum Lycée ze adresséieren, fir
ze énnerstraichen, wéi vill Ennerstétzung hier Doleance innerhalb vun der Schoul fénnt. D’Direktioun soll
des Initiativ awer guer net gutt geheescht hunn, esou dass d’Sammele vun den Ennerschréfte verbuede
gouf mam Argument, dass Petitiounen am viraus vun der Direktioun misste geneemegt ginn. Eng
nodréiglech Erlabnis soll net ausgestallt gi sinn, esou dass de Schiiler:innen hier Initiativ huet missten
ofgebrach ginn.

An deem Kontext géinge mir dem Har Minister fir Educatioun, Kanner a Jugend gare follgend Froe stellen:

- Wéi steet de Minister zu der Approche, d’Recht op d’Sammele vun Ennerschréfte vun enger
virausgoender Erlabnis duerch d’Schouldirektioun ofhdngeg ze maachen? Gesait de Minister
hei net de Risiko, dass kritesch Initiative blockéiert kéinte ginn?

- Am Koalitiounsaccord gétt betount, dass Kompetenze wéi d’kritescht Denken an der Schoul
solle geférdert ginn an och d’Participatiounsrechter vun de Jonke sollen ausgebaut ginn.
Waert de Minister sech an deem Sénn dofir staark maachen, e schouliwwergraifend
eenheetlecht a petitiounsfréndlecht Emfeld am Secondaire ze schafen?

- Wéi eng Recommandatiounen kruten de Fondamental a wéi eng de Secondaire, wann et ém
d’Participatiounsméiglechkeete vun de Schiileriinnen an hiert Recht op kritesch
Eegeninitiativen geet?

Mat déiwem Respekt,

-.‘!

Ben Polidori Francine Closener
Deputéierten Deputéiert

LE GOUVERNEMENT

DU GRAND-DUCHE DE LUXEMBOURG
Ministere de I'Education nationale,

de I'Enfance et de la Jeunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 1375 vun den honorabelen Deputéierte Ben Polidori a Francine Closener

Ech deelen d’Aschatzung vun den honorabelen Deputéierten, datt d’kritescht Denken an der Schoul
soll geférdert ginn an d’Participatiounsrechter vun de Jonke solle geséchert sinn. Wéi partizipativ de
Létzebuerger Schoulsystem ass, a wéi ee Stellewdert d’kritescht Denken an d’demokratesch
Grondwaerter an eise Schoulen hunn, doriwwer kénnen sech déi honorabel Deputéiert gderen e Bild
maache bei der ,Semaine de la Démocratie”, déi dés Woch stattfénnt, gdren och am LIBM, deen e
gudde Lycée ass, an deen elo endlech zur Rou sollt kommen, am Interessi ebe grad vun de
Schiilerinnen an Schiiler.

Leider ass dést och no der Ukénnegung vum Direkter, fir net fir eng weider Period als Direkter ze
kandidéieren, nach net de Fall. Esou leien dem Ministere Informatioune vir, datt elo och nach d’Elteren
an d’Schiler mat an déi intern Streidereien am LJIBM mat eragezunn gi sinn.

Déi Petitioun, op déi sech déi honorabel Deputéiert bezéien, ass direkt oder och indirekt op falsch
Informatiounen zeréckzeféieren, déi vu Mataarbechter vum LIBM gestreet goufen. Ech wéll dat op
déser Plaz net kommentéieren, ma waert déi fir esou Fall virgesinne Moossnamen ergraifen. Ech wéll
awer énnerstrdichen, datt d’Schiiler natierlech op déi géeegent Manéier hir Meenung kénnen
artikuléieren. Grad esou kloer ass awer och, datt all Agent vun der Schoul et ze énnerloossen huet,
d’Schiiler bei hirer Meenungsbildung ze manipuléieren.

D’Schoulpartnerschaft lieft vun der Diversitéit vun de Siichtweisen. D’'Schoul kann awer némmen dovu
profitéieren, wann déi énnerschiddlech Meenungen am géigesaitege Respekt ausgetosch ginn an
zesummen no deene beschte Léisunge fir d’Schoul gesicht gétt. Et ass un der Zait, fir de Wee zu désem
géigesditege Respekt zeréckzefannen. Den LIBM ass besser, wéi de Ruff, deen en an deene
vergaangene Méint kritt huet. Ech zielen op alleguerten d’Schoulpartner, fir dést énner Beweis ze
stellen, dést am Interessi vun de Schiilerinnen a Schiler vum LIBM, am Interessi vun der ganzer
Schoulcommunautéit.

Létzebuerg, den 22. Oktober 2024

De Minister fir Educatioun,
Kanner a Jugend

(s.) Claude MEISCH






